Консолидиран нацрт 


Акционен план за воведување на концепт за Програмски пристап во Македонија
Подготвен од страна на заедничка работна група за координација на странска помош – февруари 2009 година
1. „Акциониот план за Програмски пристап (ПП)“ се засновува на меѓународно искуство и знаење, а е приспособен на конкретната ситуација во Македонија.
· Воведувањето и спроведувањето на Програмски пристап (ПП) во Македонија се води според идејната рамка што е опишана во следниве кратки документи: 

· Водечки принципи – Примена на концептот „Програмски Пристап“ за управување и испорака на странска помош во Македонија; 
· Што претставува „Програмски пристап“ и како да се примени истиот – резиме на глобално познавање и искуство; и
· Приоритетни програмски области за воведување на ПП концептот во Македонија.


· Акциониот план за ПП во Македонија ја претвора оваа идејна рамка во специфичен и временски ограничен план, што ја одразува заедничката заложба на Владата и на меѓународните партнери за да се воведе и да се спроведе ПП во Македонија. 
· Спроведувањето на ПП ќе започне во пет програмски области што се предложени од страна на Владата, по соодветна процена на овие програмски области, врз основа на  планови за спроведување во соодветните ПП програмски области.
2. 
Почетна институционална структура за соодветните програмски области 

· Процената на соодветните програмски области и развојот на соодветните планови за спроведување на ПП ќе се изврши и ќе се координира од страна на заеднички програмски работни групи од висок ранг.  Програмските работни групи ќе бидат составени од експерти од ресорни министерства (за координација на странска помош и стратегиско планирање), меѓународни партнери што се активни во соодветната програмска област, претставници од Секретаријатот за европски прашања (СЕП), претставници од Министерство за финансии (експерти за раководење со јавни финансии и експерти од Секторот за планирање на макроекономска политика), претставници од Генералниот Секретаријат/Сектор за стратегија, планирање и следење, и членови на проектот „Градење на капацитети за координација на странска помош“. 



· Соодветните програмски работни групи ќе бидат предводени од мали тимови од координатори, составени од 2-3 владини претставници од повисок ранг и 2-3 претставници од меѓународните партнери. 



· Еден ресорен Министер ќе има политичка одговорност за надзор и водење на програмската работа група за секоја од петте програмски области. Министерот ќе биде одговорен да се погрижи процената на секторот и развојот на соодветниот план за спроведување на ПЗП да биде завршена до 30 јуни 2009 година – види подолу.
· Именувањето на соодветните координатори, составот на заедничките програмски работни групи и доверување на политичка одговорност на соодветниот ресорен министер ќе биде завршено до 13 март 2009 година. За националните членови на програмската работа група и за соодветните национални координатори, СЕП ќе добие предлози од страна на ресорните министерства и институциите. СЕП го испраќа предлогот до Владата на Македонија за одобрување. Меѓународните партнери ќе ја информираат Владата за нивното соодветно претставување во програмските работни групи и за координаторите. 

· По именувањето на соодветните програмски работни групи, СЕП ќе организира еднодневен настан на 20 март 2009 година.  Целта на состанокот ќе биде да се зголеми взаемното разбирање и знаењето за ПП на националните и на меѓународните членови на работната група.
3.
Оценка на програмските области и соодветни планови за спроведување на ПП
· Во секоја од петте програмски области ќе се организира „брза и едноставна“ процена. До 20 март 2009 година ќе се развие шаблон за сите пет програми и истиот ќе ги опфати следните области: 

· Опсег на програмата – достигнување на заедничко разбирање за областа што е опфатена со ПП. Ќе се разгледаат можности за да се започне со избрани потсектори преку фази. 
· Анализа на клучните засегнати страни во програмските области и најдобра организациска структура за дијалог и механизам за спроведување на ПП во соодветната програмска област. Ќе бидат опфатени водечки принципи својствени за програмата за тоа како да се работи заеднички (краток кодекс на однесување).  
· Расположливост на програмските приоритети и рамка за клучни среднорочни резултати за да го поткрепи ПП во соодветната програмска област, засновано на секторски и потсекторски стратегии и владините приоритети 

· Почетна процена на институционален капацитет во соодветните програмски области, вклучително и утврдување на недостатоци.  Со ова ќе се обезбеди основата за доследен и систематски пристап за зголемување на капацитет да биде поткрепена од страна на меѓународните партнери.  
· Анализа на целата помош од меѓународни партнери и проекти – ќе се спроведе анализа во детали за тоа „кој обезбедува каква помош“ за соодветната програма.
· Врз основа на процената, ќе се развие индикативен првичен план за спроведување на ПП за секоја од петте програмски области, за приспособено воведување на ПП во соодветните програмски области.  Индикативните планови за спроведување ќе го опфатат периодот до крајот на 2010 година, вклучително и детален план за преостанатиот период од 2009 година.
· „Брзите и едноставни“ процени на програмските области и подготовката на соодветните индикативни планови за спроведување на ПП треба да бидат завршени до 30 јуни 2009.
4.
Почетен дијалог и механизам на изучување
· Постоечката работна група сочинета од претставници од висок ранг од меѓународните партнери и Владата, со која претседава Државниот секретар на СЕП, ќе обезбеди надзор на техничко ниво на работата на петте програмски работни групи.



· Оваа работна група ќе се среќава на месечна основа до јуни 2009 година со соодветните координатори на програмската област, се со цел работата на програмско ниво да се одвива според планот и за да се поттикне процесот на меѓу-секторско запознавање во однос на подготвителната работа за воведување на ПП во соодветната програмска област.



· На почетокот на јули 2009 година ќе се одржи донаторски координативен состанок на високо ниво. Состанокот со кој ќе претседава Заменикот на Претседателот на ВРМ задолжен за европски прашања ќе ги обедини соодветните ресорни министри и нивните тимови, како и амбасадорите и претставниците на меѓународните партнери од високо ниво.  На состанокот ќе се дискутира за оценките за соодветните програмски области и ќе се донесе одлука за предложените индикативни планови за спроведување на ПП за соодветните програмски области.



· По овој состанок, на квартална основа ќе се одржуваат состаноци на заедничката работна група на меѓународните партнери и Владата, вклучително и на соодветните координатори за програмските области. На овие состаноци ќе се подготви тримесечна анализа за напредокот во спроведување на ПП, вклучително и потенцирање на возможни застои при спроведувањето и предложени решенија. За овие анализи ќе се дискутира на седници на Владата на квартална основа.
Список на анекси и под-анекси
Анекс 1: Водечки принципи – Примена на концептот „Програмски пристап“ за управување и испорака на странска помош во Македонија
Анекс 2: Што претставува „Програмски пристап“ и како да се примени истиот – резиме на глобално познавање и искуство
Под-анекс 2-1:  Шематски краток преглед на ПП 

Под-анекс 2-2:  Список на дефиниции

Под-анекс 2-3:  Примери за спроведени ПП во други земји
Под-анекс 2-4: Дополнителни информации и насоки (литература, веб портали, да се 
дополни)
Анекс 3: Приоритетни програмски области за воведување на ПП концептот во Македонија
Анекс 1
Водечки принципи
Примена на концептот „Програмски пристап“ за управување и испорака на странска помош во Македонија
Подготвени од страна на заедничка работната група за координација на странска помош – февруари 2009 година
1. Спроведувањето на ПП е засновано на меѓународно искуство, приспособено на конкретните услови во земјата
· Постои големо меѓународно искуство во поглед на ПП и истото е сумирано во документот:  Што претставува „Програмски пристап“ и како да се примени истиот – резиме на глобално познавање и искуство.
· И покрај тоа што меѓународното искуство ја претставува основата за воведување на ПП концептот во Македонија, потребно е истиот да биде приспособен на конкретните услови во земјата.
· Во таа смисла, концептот за ПП не претставува модел туку нов пристап кон управувањето и обезбедувањето на странска помош во Македонија.
2. Спроведувањето на ПП ќе се изврши на прагматичен и реалистичен начин
· ПП концептот се зема како инспирација, а не како „идеологија.“ Спроведувањето на ПП ќе се изврши на прагматичен и реалистичен начин.
· Имајќи предвид дека традиционалното финансирање на проекти претставува доминантен пристап во обезбедувањето и управувањето со странска помош, и дека овој пристап не може лесно да се промени, во подоцнежна фаза ќе се работи на понапредни финансиски аранжмани (здружено финансирање, буџетска поддршка на сектор). Поради тоа, за да се прејде кон здружено финансирање краткорочните можности ќе се истражуваат во контекст на секој нов предложен проект.
· ПП концептот ќе биде воведен и ќе се примени на петте приоритетни сектори предложени од Владата, но при тоа треба да се развијат прагматични подготовки за спроведување. Потребно е да се процени соодветната „спроведливост“ и „спремност“ на петте приоритетни сектори за ПП. Подготовките за имплементирање на ПП концептот за овие сектори најверојатно ќе бидат различни – во однос на организациските подготовки и степенот на формализација при кој ќе се воведе ПП концептот (на пример мали подготовки за одредени сектори, потсекторски пристап по потреба, итн.). 
· И покрај тоа што ПП ќе биде аплициран на петте  приоритетни сектори сепак не е исклучена примената на ПП принципите во другите сектори.Успехот во спроведување на ПП пристапот во петте сектори ќе биде внимателно следен и презентиран пред највисоките нивоа на Владата и  меѓународните партнери.
· Во почетната фаза потребно е да се утврди оперативна дефиниција за секоја програмска област предложена за ПП.
3. Спроведувањето на ПП ја одразува заедничката ангажираност и одговорност
· Спроведувањето на ПП концептот ја одразува заедничката заложба за значително да се изменат начините на работење во однос на управувањето и испораката на странска помош, при што се потврдува дека тековниот пристап што преовладува треба да се измени. 
· Владиното раководство е клучно, како и меѓународните партнери кои што играат клучна улога за успешно спроведување на ПП. Во однос на механизмите за зајакнување на заедничката одговорност ќе биде разгледана можноста за потпишување на „кодекс на однесување“ кој ќе се однесува на еден сектор.
· Спроведувањето на ПП концептот ја одразува долгорочната заложба на Владата на Македонија и на донаторските партнери.
4. Спроведувањето на ПП е дел од процесот на пристапување на земјата кон Европската унија, таму каде што е применливо
· Спроведувањето на ПП ќе го надополни и/или зголеми напредокот за пристапување кон Европската унија.


· Концептот за ПП потекнува од земјите во развој. Македонија ќе биде првата земја што јасно го поврзува концептот за ПП со процесот за пристапување кон Европската унија. Потребен е креативен и флексибилен пристап во спроведувањето на ПП.
· Ќе се следи ЕУ Кодексот за однесување за комплементарност и поделба на надлежности во развојната политика 
5. Спроведувањето на ПП бара ефективна и официјална структура за дијалог и координација
· Ефективен механизам за дијалог, координација и соработка меѓу националните соучесници и меѓу Владата и меѓународните партнери ќе се утврди на ниво на сектор, земајќи ги во предвид инститиционалните потреби за имплементација на  ИПА. 
· На севкупното „ниво на координација на странска помош“, најмалку два пати годишно ќе се извршува  заедничка анализа на високо ниво за напредокот на спроведувањето на ПП, заедно со преостанатите предизвици при спроведувањето.
6. Спроведувањето на ПП се фокусира на резултатите
· Додека секторите се разликуваат во однос на достапни стратегии, основата на соодветните програми на секторите што се поддржани од меѓународните партнери е рамка со експлицитни и прилично едноставни резултати со јасни приоритети и индикатори за мерење на напредокот.
· За да се постигнат планираните резултати, странската помош ќе биде  управувана и достапна преку целосно искористување на комплементарноста и споредбените предности, на пример, во однос на финансиска поддршка/ТА, заем/финансирање со грант, и брзина/флексибилност на обезбедување на надворешна помош.
7. Спроведувањето на ПП систематски го зајакнува националното програмирање и капацитетот за имплементација
· Во секој сектор, спроведувањето на ПП се стреми кон систематско и значително зајакнување на националните капацитети за програмирање и имплементација на  целосно координиран начин.
· Развојот на капацитетот ќе  биде фокусиран кон индивидуални и институционални капацитети. 

Анекс 2
Што претставува „Програмски пристап“ и како да се примени истиот – резиме на глобално познавање и искуство
Подготвен од страна на заедничка работната група за координација на странска помош – февруари 2009 година
1. Дефиниција за ПП
Според ОЕЦД/ДАЦ и Париската декларација за ефикасност на странска помош, Програмскиот пристап (ПП) се дефинира како начин на вклучување во развојна соработка заснован врз начелото на координирана поддршка за национална програма за развој, програма за сектор или тематска програма.  ПП не претставува готов систем или строг модел.  Тој претставува динамичен и долгорочен развоен партнерски процес, заснован на бројни клучни принципи, кои може да се применат во било која област на развојна соработка. 

Кога се работи со ПП, важно е да се издвои следново: 

· фокусот на придобивките, т.е програмата и очекуваните резултати;
· формата на соработка која се однесува на програма, и
· начинот на финансирање за поддршка на програмата (буџетска поддршка на сектор, здружено финансирање, координирано финансирање на проект).
Терминот Приод за цел сектор (ПЦС) се однесува на ПП што функционира на ниво на цел сектор или област. ПЦС претставува процес во кој финансирањето за секторот поддржува една програма за разој и трошоци, процес воден од владата и при тоа се применуваат заеднички процедури. Поддршката може да се фокусира на целиот сектор, потсектор или на тематски области. Полесно е да се воведе ПЦС во секторите каде што Владата и јавниот сектор се доминантни или пак во  покомплексни сектори, каде што важна улога, имаат приватни лица, граѓанско општество, итн.
2. По што се разликува ПП од конвенционален проектен пристап?
	Програмски пристап
	Конвенционален проектен пристап


	Сеопфатно согледување на секторот или областа
	Се фокусира на проекти за да поддржи ограничено дефинирани цели

	Партнерство со заедничка доверба и поделена  одговорност
	Корисник што е одговорен пред донаторот


	Координација на надворешните партнери и колективен дијалог
	Билатерални преговори и спогодби

	Зголемена употреба на локални процедури
	Спогодби за паралелно спроведување

	Долгорочен капацитет/развој на систем во 
сектор
	Краткорочна исплата и успех на
Проекти

	Пристап ориентиран кон процес на учење
преку пракса
	Пристап со модел



3. Зошто се користи ПП?
Во последните декади, настана промена во меѓународната развојна соработка од пристап за конвенционален проект до пошироки програмски пристапи.  Париската декларација за ефикасност на странска помош од 2005 година го зајакна ПП со промовирање на принципите за сопственост, усогласување, хармонизирање, управување за развојни резултати и заедничка одговорност. И покрај тоа што секогаш има добро конципирани проекти, многу земји понекогаш немаат капацитет за да се справат со стотици развојни проекти. На почетокот, ПП е воведен воглавно во секторите образование и здравство , за да се премине од дисперзирана поддршка кон поддршка за цела секторска, тематска или организациска програма, ПП се стреми кон зголемување на резултатите од странска помош, намалување на трошоците за  трансакција на странската помош и зајакнување на сопственоста на владата или организацијата- корисник. 

4. ПП принципи
· Раководство на земјата вклучувајќи владини претставници од највисок ранг.  Соодветното ресорно министерство и клучните меѓународни партнери целосно го подржуваат ПП.
· Заедничко разбирање од почетокот за основните значења и начела на ПП – на централно и на секторско ниво.
· Секторска/програмска стратегија: Потребно е ПП да биде водена од националните политики и стратегии на една земја – постоечките политики, планови, системи и националниот капацитет се појдовна основа. Темелна појдовна точка е јасната дефиниција на секторот или областа во која се интервенира, за сите вклучени клучни соучесници или партнери. 

· Треба да се развие единствена сеопфатна програма и рамка за буџетот со јасни приоритети, вклучително и среднорочна програма за трошоци што ја одразува стратегијата на секторот и системските подготовки за програмирање на средствата.  Кон тоа се пристапува преку вклучување во стратегиски дијалог, а не преку одредување на приоритетите од страна на меѓународните партнери. 

· Фокус на резултати: Усогласената група на цели, резултати и показатели што го мерат напредокот, како и соодветниот процес на следење што ја јакне одговорноста, претставуваат рамка за ПП. 

· Јасен и формален процес за дијалог, координација и соработка: Потребно е да се утврди ефективен механизам за дијалог, координација и соработка меѓу сите значителни национални соучесници и меѓу владата и меѓународните партнери на соодветно ниво на сектор. Тоа може да се официјализира преку усогласен кодекс на однесување со кој се дефинираат улогите и одговорностите, како да се донесат одлуки, каде да се дискутира, итн. 

· Вклученост и транспарентност: Планирањето, буџетот и контролните процеси што се споменати треба да се карактеризираат со вклученост, транспарентност и одговорност во однос на програмските соучесници, имајќи ја предвид важноста да бидат вклучени сите важни соучесници, заедно со приватниот сектор и граѓанско општество.
· Хармонизирање и усогласување: Потребно е да се вложат напори за да се зголеми употребата на националните системи за подготовка и спроведување на програми , финансиско работење, набавка, следење и проценка, и известување – земајќи ја во предвид тековната ситуација и капацитетите на системите во земјата.
· Координирани и системски напори за зајакнување на националниот капацитет на поединечно ниво (во однос на подготвеност на персоналот) и на институционално ниво (повторување).
· Заедничка одговорност: Да се гарантира дека целите, обврските и улогите се усогласени на начин што овозможува промовирање на сопственост и заедничка одговорност. 

5. Секторски план и рамка за резултати
Главниот документ за ПП што се применува во еден сектор претставува секторски план и соодветна рамка за резултати. Секоја секторска интервенција треба идеално да се одрази во планот и сите главни учесници во секторот треба да го поддржат. Најдобро би било да се применуваат следниве рамки:
	Рамка за планирање
	Рамка за буџетирање
	Рамка за следење на резултати

	Национален развоен план, други долгорочни национални стратегии
	Среднорочна рамка за трошоци (СРТ) 
(3-5 години)
	Рамка за проценка на исполнувањата (РПИ)
(3-5 години)

	Стратегиски план за секторот
(3-5 години)
	Секторска СРТ (3-5 години)
	Секторска РПИ (3-5 години)

	Секторски годишен план на активности (1 година)
	Секторски годишен буџет  
(1 година)
	Секторски годишни индикатори (1 година)


6. Чекори за започнување на ПП
И покрај тоа што секој ПП процес е посебен во однос на контекстот, може да се одредат одредени фази што се вообичаени при воведување на ПП. Тие вклучуваат:
Фаза I – Заедничко разбирање за тоа што е ПП и зошто е потребен 
· Да се постигне основно разбирање за ПП, за неговите основни начела и основни алатки и методи.
Фаза II – Заедничко разбирање за секторот и за областа на соработка
· Да се добие сеопфатно разбирање за секторот или за областа на соработка и за контекстот во кој тој/таа постои.
· Да се постигне разбирање и согласност за тоа како секторот да се дефинира и да се ограничи.
· Да се идентификуваат главните препреки, потребите за развој, главните вклучени учесници и институции, тековни политики и стратегии што се применуваат, достапни средства (буџетски и други).
· Да се изврши почетна процена на „Спремност за ПП“ според усогласени критериуми, вклучувајќи постоење на стратегии, веродостојност на финансиска рамка, институционален капацитет.
Фаза III – Консензус за начин на заеднично работење
· Едно е да се постигне согласност за основните начела и амбиции, но сосема друго е да се постигне согласност како да се направи тоа – „Спроведување на договореното “ - често пати е многу потешко! 
· Да се постигне консензус во која насока да се оди - степен на предвидлива амбиција. 
· Согласност за тоа како да се движат во иста насока преку усогласен кодекс на однесување (КО) за секторот/област или партнерски начела што се применуваат за сите учесници и кои што треба да ги вклучуваат:
· очекуваните улоги на различните учесници,  

· клучните документи за ПП, како и секторскиот план, ќе се засноваат на среднорочни рамки за трошоци, годишни планови за работа и буџети, рамка за мерење на исполнувањето, итн.
· како ќе се спроведуваат консултации, 

· како ќе се донесуваат одлуки, 

· како ќе се разменуваат информации,
· задолжителните обврски на различните партнери. 


Кодексот на однесување треба да биде подготвен од страна на раководните структури  на земјата (министерство, институција и организација) во тесна соработка со развојните партнери. 
Фаза IV – Подготовка и/или усогласување за детална секторска анализа и стратегиски план со рамка за исполнување, вклучувајќи ги и следниве аспекти:
· Често пати е пореалистично и практично е да се започне на „потсекторско ниво/ниво на област“ – меѓутоа, тоа треба да се направи имајќи ја предвид пошироката и целосната секторска перспектива.
· Секторскиот програмски пристап не смее само да ги додаде тековните проекти во секторот. Наместо тоа, тековните проектни интервенции треба да се проценат во смисла на постојната или новата стратегиска секторска перспектива.
· Како се утврдени тековните цели – и од кого? 

· Започнете таму каде што сте – вклучувајќи ги и постојните политики и стратегии, и потоа проценете ја потребата за проверка и дополнувања.
· Утврдете какви се документи и процедури за планирање, буџет и резултати постојат (односно спроведување на анализа).
· Детално проценете ја фактичката врска меѓу секторските политики, стратегии и распределувања на средствата од буџетот – како и меѓу надлежното министерство за одреден сектор и Министерството за финансии.   

Фаза V – Процена на секторскиот капацитет и потребите од секторски реформи 

· Нa почетокот ПП бара повеќе работи и капацитет, особено во рамките на институциите на земјата, но и кај развојните партнери.
· Потребно е на почетокот но и континуирано да се проценат постојните и неопходните институционални и кадровски потреби 
· Плановите за реформа треба да бидат реалистични за да гарантираат адекватен капацитет за секојдневна работа, надградба и реформи.
· Анализите на капацитетите треба да ги водат партнерските институции на земјата и истите треба да ги вклучуваат постојните предности и потребниот капацитет, како и обврзните ограничувања. 
Фаза VI – Избор на начин на финансирање
· Начини на заедничкото финансирање (односно, здружено финансирање, кофинансирање, делегирано финансирање, итн.), што вообичаено е одредено и усогласено во вид на Меморандум за разбирање (МР) или Заеднички финансиски спогодби (ЗФС) кои често пати можат да бидат важни чекори за рационализација и за сопственост (меѓутоа, треба да се одбегне создавање на дополнителни донаторски и програмски системи за планирање, буџетирање и следење).
· Постои важен доказ дека поусогласените модалитети – што користат системи на земјата – претставуваат најдобар начин за промовирање на сопственост на земјата, ефективно спроведување на секторски политики, и подобрување на националните системи.  

· Резервирањето на средства често пати е неефективно при заштита на донаторски средства или за подобрување на вкупната употреба на постојните средства, и често пати е контрапродуктивно бидејќи не придонесува кон подобрување на националните системи.
· Фокусот треба да биде на резултатите што треба да се постигнат, а не на контролата. 
· Постои добра насока како во меморандумот за разбирање така и во преработената форма на ЗФС преку Нордиската плус иницијатива.
Фаза VII – Заедничка контрола и резултати – Основано управување
· Заедничкото учество за усогласениот сектор и програмските цели бараат усогласена дефиниција за резултатите и за индикаторите за резултатите што треба да се следат и анализираат.
· Општата форма е така наречената Рамка за процена на спроведувањето  (РПС) што се фокусира на резултатите и на променливите вредности.
· РПС треба да се засновува во најголем можен степен на постојните податоци и национални системи за собирање и за контрола.
· Треба да се внимава на ризикот од преоптоварување на еден таков систем со податоци и индикатори за резултати.
· Започнете едноставно и постепено подобрувајте ги и дополнувајте ги податоците и променливите вредности. Постојат корисни примери – позитивни и лоши! - користете нови добри практики кога конципирате секторски системи за следење на програма.
· Посебно внимание треба да се посвети на промовирање на култура на резултати и на ефикасност на трошоците за постигнување на резултатите. 
· Инвестирајте во аналитички капацитет за да користите и за да толкувате податоци.
· Резултатите треба да се користат за заедничко толкување, дијалог и прилагодување на приодите, политиките и стратегиите (Управување засновано на резултати).

Под-анекс 2-2
СПИСОК НА ДЕФИНИЦИИ
Форми на соработка/Начини на помош 
Формата на соработка или начин на помош претставува инструмент што ја уредува соработката меѓу Сида и нејзиниот партнер за соработка.  Таа ги комбинира фокусот/целта на поддршката со начинот на соработка. Оттука, начинот на соработка е поширок концепт за разлика од начинот на финансирање. 
Програмски пристапи– „начин на вклучување во развојна соработка заснована на начелото на координирана соработка за локална програма за развој, како што е националната стратегија за намалување на сиромаштијата, секторска програма, тематска програма или програма на посебна организација“. ПП ги има следните карактеристики: 

a) раководство од страна на земјата-домаќин или организацијата
b) единствена сеопфатна програма и буџетскаа рамка
c) формален процес за донаторска координација и усогласување на донаторските процедури за известување, буџетирање на финансиско управување и набавка, и
d) напори за зголемување на употребата на локалните системи за програмски дизајн и спроведување, финансиско управување, следење и процена. 

Општа буџетска поддршка (ОБП) за намалување на сиромаштијата – нерезервиран финансиски придонес кон националниот буџет на земјата-корисничка, со цел поддршка на спроведувањето на националната развојна стратегија на земјата, како што е стратегијата за намалување на сиромаштијата, или слично. Карактеристично за ОБП е што фондовите не се финансиски резервирани за било кој посебен сектор, тематски области или трошоци, туку тие претставуваат општа поддршка за спроведување на стратегијата за намалување на сиромаштијата.   Изразот Буџетска поддршка за намалување на сиромаштијата исто така се користи. Опсегот на ОБП вообичаена се одвива преку заедничка усогласена Рамка за процена на исполнувањето (РПИ), која што доаѓа од стратегијата за намалување на сиромаштијата, која што ги одредува клучните индикатори за реформи и резултати според кои се следи ОБП. Заедничката финансиска спогодба (ЗФС) или Меморандумот за разбирање (МР) обично е усогласен и ги одредува начелата и постапките за ОБП соработка.  (Види повеќе под начини на финансирање: буџетна поддршка). 

Секторски пристап (SWAP) – програмски пристап што работи на ниво на целиот сектор или на област на политика. Секторскиот пристап претставува процес во кој финансирањето за секторот поддржува една програма за политиката во секторот и за трошењето со владино водство и усвојува единствени процеси во рамки на секторот. 

Поддршка за секторска програма – поддршка за секторска програма (SWAP) на секторско ниво.  Поддршката може да се фокусира на сектор, потсектор или на област на политика/тематска област. Поддршката за секторска програма вклучува координирана финансиска поддршка од неколку донатори за помош на секторската политика и секторскиот план, под водство на партнерската Влада. Поддршката за секторска програма може да користи различни начини на финансирање, како што се буџетна поддршка или здружено финансирање. Често пати, ЗФС е усогласен со донаторите кои што користат ист начин на финансирање, со цел да се одредат заеднички процедури. Секторот РПР често пати е усогласен со дејствија, показатели и цели за следење на резултатите на секторот. 

Буџетска поддршка за секторот – форма на поддршка за секторска програма што користи буџетска поддршка како начин на финансирање. БПС претставува финансиски придонес кон државниот буџет поради поддржување на стратегија и план за сектор, потсектор или област. При обезбедување на Буџетска поддршка за секторот, фондовите се дел од буџетскиот процес во земјата партнер и истите се управувани во согласност со националните системи и процедури за јавно финансиско управување. Условите, дијалогот и следењето на резултатите главно се фокусираат на секторот или на областа.
Поддршка за посебна програма управувана од организација – Поддршка на организација со цел за поддржување на посебен сектор, приоритетна област или географска област. Оваа форма на соработка вклучува и поддршка каде што една организација (често пати меѓународна организација) се користи како канал за поддршка (на пример, Мултидонаторски доверителен фонд, раководен од Светска банка) и поддршка на дел од организациската работна програма (на пример, поддршка за програма за истражување на институција за истражување). Степенот до кој оваа форма на соработка може да се смета за ПП зависи од тоа дали четирите критериуми за ПП се исполнети. 
Проект – Проект претставува група од ресурси, активности и резултати, усогласени со земјата-партнер, за да се постигнат посебните цели/резултати во дефинирана временска рамка, со дефиниран буџет и дефинирана географска област. Проектите може да се разликуваат многу во однос на целите, комплексноста, износот на вклучените фондови и времетраењето. 
Начини на финансирање 

Начинот на кој се канализирани фондовите за поддршка на програмата. Може да се направи основна разлика меѓу буџетската поддршка, од една страна, што претставува дел од процесот на националниот буџет на земјата-партнер и што се користи според националните правила и процедури за јавно финансиско работење, и други типови на поддршка, од друга страна, што повеќе или помалку користат паралелни системи и постапки договорени со донаторите. 
Буџетска поддршка - финансиски придонес кон националниот буџет на земјата-партнер. Фондовите се составен дел од буџетскиот процес во земјата партнер и истите се целосно управувани во согласност со националните системи и процедури за јавно финансиско управување. Карактеристично за буџетската поддршка е што фондовите обично се канализираат кон Државната благајна - Трезор на земјата-партнер и што фондовите се мешаат со сопствени средства на владата - партнер.   

Здружено финансирање/заедничко финансирање – заедничко финансирање од бројни развојни партнери на група активности преку самостојна банкарска сметка. Здруженото финансирање обично вклучува посебни спогодби и процедури усогласени со донаторите, на пример, во однос на исплата, набавка, известување, следење и ревизија. Процедурите и правилата со кои се уредува заедничкиот фонд се заеднички и важат за сите развојни партнери, меѓутоа нивната сообразност со постапките за управување со јавните трошења на владата-корисник може да се разликуваат. 

Финансирање на проект – паралелно финансирање преку одвоени сметки и процедури на интервенција за индивидуален развој, наменети за да се постигнат специфични цели во рамките на одредени ресурси и планови за спроведување.  
Под-анекс 2-3
Примери за спроведени ПП во други земји
Проучување на случај А
Секторски пристап (SWAP) за здравство со мешана (буџетска и проектна) поддршка
Целта на овој секторски пристап е да се подобри здравствената состојба на населението со подобрување на пристапот, користењето, квалитетот и финансирањето на здравствените услуги, преку зголемена ефикасност и ефективност во користење и распределба на средствата. Стратегијата на интервенција е да се поддржат дејствија што се дефинирани во Стратешкиот план за секторот за здравство.  

Организациска структура
Координатор на пристапот е Министерството за здравство (МЗ).  Во контекст на процесот на секторскиот пристап, дијалогот главно се случува на централно ниво, со засилена консултација и соработка меѓу раководните служби на Министерството за здравство и развојните партнери. Постојат две важни групи на развојни партнери што работат во рамките на пристапот: Соработници со заеднички фонд (16 развојни партнери) и соработници низ проекти (7 развојни партнери).  Постојат и соработки со други владини тела, како што се Министерство за финансии и Министерство за планирање и развој, што се ограничени на клучни моменти, како што се годишно планирање и проверка на договорите за SWAP. Кругот се проширува кога се случуваат важни настани, како што е заедничкиот преглед/процена.  Клиентите и корисниците на услугите за здравствена заштита се вклучени преку консултации во годишниот преглед на постигнувањата на здравствениот сектор, одлуката на парламентот и разните состаноци на комитетот. 
Финансирање и буџет
Донаторите што придонесуваат кон заедничкиот фонд ги канализираат повеќето од нивните ресурси како Буџетска поддршка за сектор, т.е. здружување на нерезервирани средства заедно во поддршка на Стратешкиот план за секторот за здравство.  Почетниот одобрен придонес е за првите три години и се состои од четири пот-компоненти - C1: Придонес кон заедничките SWAP фондови (89.3%); C2: Дијалог, опфаќа надворешна потпора, развој на капацитет во финансиското работење во Министерството за здравство и SWAP конструкција (2.1%); C3: Интегрирање на родов концепт  (1.3%); C4: Управување со програма (7.3 %).
Следење 
Системското заедничко следење (Министерство за здравство – Донатори) преку механизмите на SWAP за преглед вклучува: 

· Заеднички годишни процени (Заеднички преглед) извршени од раководни служби на Министерството за здравство и SWAP донаторски претставници со учество на надворешен помошник  
· Полугодишни и годишни состаноци на Комитетот за координација на здравствениот сектор (ККЗС) за заедничка процени на работата на секторот
· Месечни SWAP состаноци, претседавани од постојан секретар, со донаторите и главните директорати на Министерството за здравство, за да се дискутираат главните проблематични прашања и оперативни прашања од општ интерес 
· Два пати месечно состанок пред почетокот на SWAP, каде што донаторите се среќаваат за да работат заедно за тековните прашања и да ги усогласат позициите на средба со Министерството за здравство, на која претседава донатор со улога на координатор
· Група индикатори за следење на Стратешкиот план за секторот за здравство и за работењето на секторот за здравство 
· Надворешни процени за да се оценат согледувањата на Министерството за здравство и на партнерите за улогата на секој од донаторите (организирана од секој донатор).
Проучување на случај Б
Секторски пристап (SWAP) за здравство со здружено финансирање распоредено преку посредник 
Целта на овој секторски пристап е да се поддржи подобрувањето на здравствената состојба на населението преку подобрување на пристапот, финансиската заштита, ефикасноста, акционерскиот капитал и взаемната работа во здравствениот сектор, и да се гарантира доволно и сигурно финансирање за здравствениот сектор. Стратегијата на интервенција е да се поддржи спроведувањето на мерките што се дефинирани во Националната стратегија за здравство.  

Организациска структура
Поддржаните трошоци и нивото на распределба на фондови се предмет на промена во зависност од работата на секторот, апсорбирачкиот капацитет и идентификуваните потреби, и тие се дефинирани на годишна основа за време на Самитот за здравство. Основата за одлуки за нивото и распределбата на фондовите се: Работната програма за национална здравствена стратегија; детални годишни работни програми, буџети и планови за набавка; напредок наспроти усогласени индикатори за следење во секторот, вклучително и буџетни цели и полугодишен „Самит за здравство“ на кој се дискутираат сите фактори меѓу Владата и донаторите.  Следните усогласени показатели ќе продолжат да се користат во донаторската процена на годишната подготовка на буџетот и спроведувањето:
· домашни јавни трошоци за здравство како процент од вкупните владини трошоци видно ќе се зголемат од тековните нивоа (10.6% во 2006 година) до 13% до 2010 година. 

· индекс за отстапување во буџетот (ИОБ) во јавните трошоци за здравство, помал од 5 проценти. 
Финансиска структура
Пет здружени финансиери (донатори) обезбедуваат буџетна поддршка за SWAP преку кофинансирање на активноста на Светската банка (СБ) „Проект за здравство и за социјална заштита“. Здружените финансиери се обврзани за петгодишна поддршка. Светската банка раководи со донаторските фондови. Начините на кофинансирање со Светската банка се дефинирани меѓу секој донатор и МБОР Освен тоа, се склучуваат и посебни донаторски спогодби за грантови меѓу Светската банка и земјата-корисничка. Финансирањето е во две компоненти: C1 – Буџетска поддршка и C2 – Техничка помош. Здружените донаторски фондови се комбинирани со владиниот секторски буџет и не можат да се следат одвоено, туку тие се следат групно со целиот буџет. Тоа создава поттик за да се подобри доверливиот капацитет и работата во секторот. Со цел да се намалат ризиците и да се обезбеди владината заложба, не може да се одобри значително зголемување во инвестициското трошење сè додека Владата не утврди историјат на успешна взаемна соработка во рамки на SWAP.
Координација  

Механизми за координација меѓу донаторите и Владата се:
· Самити за здравство: Министерството за здравство организира два самити годишно, чија што цел е да се разгледа работата на Министерството за здравство во спроведување на Национална стратегија за здравство и да резултира во група заклучоци и препораки за следната фаза.
· Меморандум за разбирање (МР): како надополнување на SWAP заедничката изјава, подетален МР е потпишан меѓу сите здружени финансиери и Владата за да се одредат прашања од посебнa важност за здружените фондови, како што се одредби за следење, спогодби за исплата, делење на информации и спогодба за додавање на нови партнери. 
· Спогодба за здружена контрола: донаторите договараат редовни мисии за здружена контрола пред самитите за здравство и работат заедно со соработниците за да се намалат административните напори на Владата.
· Дополнителна донаторска техничка помош: донаторите финансираат дополнителна техничка помош за Министерството за здравство во области што се идентификувани заеднички (како што е прикажано во буџетот, C2).
Следење и процена
Следењето на владината работа се проценува во однос на следните пошироки критериуми:
· нивото и извршувањето на буџетите за здравство;
· придржување до основните насоки на структурната политика опишани во Националната стратегија за здравство;
· доследност на меѓусекторските алокации и давање приоритети на повторливо и инвестициско трошење со целите на Националната стратегија за здравство;
· доследно спроведување на работата во Министерството за здравство и Министерството за финансии;
· општи резултати од работењето на секторот за здравство.
Освен тоа, Програмата за спроведувањето на национална здравствена стратегија се проценува и се следи според показателите што се дефинирани од Министерството за здравство, во блиска консултација со донаторите и другите заинтересирани лица, вклучително и:
· показателите за резултатите што одговараат на општите и посебни цели на Националната стратегија за здравство;
· показатели поврзани со процесите и со резултатите наречени „контролни показатели“ за широко следење на секторот;
· показателите за напредокот во спроведувањето одговараат на работната програма на Националната стратегија за здравство. 
Следењето и процената се случуваат за време на заедничките донаторски мисии и полугодишните самити за здравство, чии резултати и заклучоци се одразени во Заедничките годишни прегледи.  Слабото исполнување според овие показатели може да ги наведе заеднички финансиери да преземат поправни дејствија, вклучително но не и ограничено, на нивото на финансирање. 
Извештај
На ниво на Министерството за здравство се доставуваат тримесечни извештаи за спроведување на буџетот. Освен тоа, полугодишниот Самит за здравство ги обезбедува донаторите со финансиски и со оперативни извештаи за спроведување на Националната стратегија за здравство. На ниво на Светската банка и како дел од Спогодбата за кофинансирање, Светската банка ги споделува со секој донатор главните заклучоци од мисијата за надзор на проекти при средбата на Самитот за здравство. Освен што Светската банка е водечки донатор, таа обезбедува и информации и барања на регуларните средби и за време на месечниот состанок на заеднички финансиери.
Проучување на случај В
SWAP во секторот образование со мешана поддршка
Овој SWAP се фокусира на поддршката за спроведување на Програма за поддршка на образовниот сектор (ППОС), вклучително и усогласена среднорочна трошковна рамка (УСТР), во согласност со политиките и приоритетите. Владата, донаторската и НВО заедницата се согласиле да одредат дејствија и цели на заедничка политика на почетокот на SWAP како основа за следење на работата на секторот и заедничките заложби за обезбедување буџетна поддршка за секторот, за инвестиции во објекти и за градење на капацитети. 

Организациска структура
Локалните соучесници се одговорни за поставување на приоритети и за развој на програмата. Сите главни донатори се обврзани да ја поддржат програмата. Градењето на партнерство е овозможено преку
· месечни консултативни состаноци, предводени од министерството, 

· годишен заеднички преглед на работата на секторот,  

· тркалезни маси на високо ниво на тема образование, и 
· група на правила за координација наречени партнерски начела/принципи.
Годишните преговори за прилагодување на стратегијата и програмата, поврзани со дијалог за понатамошна поддршка, се управувани од заедничка група за процена  составена од креатори на политики од Министерството за образование на високо ниво, донаторите и НВО.
Координацијата со донаторите и со НВО се одвива преку две советодавни тела:  Работна група од образовниот сектор (РГОС) за координација со донаторите и НВО Образовно партнерство (НВООП) за консултации со НВО, што се состануваат независно за да заземат заедничка позиција пред да дискутираат со Владата и со Министерството за образование. РГОС и НВООП формално избираат претставници за да ги презентираат гледиштата пред Владата и пред Министерството за образование, независно од која агенцијата е финансиската поддршка за секторот. Заеднички тим на Министерството за образование, РГОС и НВООП ги координираат подготовките за годишниот ППОС преглед, се усогласуваат за резултатите од ППОС прегледот, заедно со службените изјави на Министерството за образование, агенцијата за финансирање и НВО по ППОС прегледот. При заедничкиот преглед во кој учествуваат Владата, Министерството за образование, агенциите за финансирање и НВО, Министерството за образование претставува извештај за работата на образовниот сектор, ревидирани ППОС програми, процена на градење на капацитети и иден план. По дискусијата, резултатот е извештај за заедничка процена и ревидирано ППОС програмирање и финансирање. 

При конструкцијата на ППОС, направени се опширни консултации со други владини министерства, агенции за финансирање и НВО. Формалната консултација со граѓанското општество и приватниот сектор е ограничена и треба да се прошири. 
Финансирање 
Во првата шестгодишна фаза на ППОС, се очекува две третини од финансирањето да бидат опфатени со владини фондови, а една третина со донатори, при што се очекува да се покријат 90% од вкупната финансиска рамка на ППОС за 2002-2006 година. ППОС е поддржан од бројни процедури, вклучително и заем за програма за развој на сектор, целна буџетна поддршка и други билатерални грантови. Министерството за образование промовирало континуирана употреба на мешовит начин на буџетна поддршка, инвестициски проекти и помош во градење на капацитети, со цел да се обезбеди вклучување на партнерите за развој. Заемот и буџетната поддршка не се распределени и се наменети флексибилно да ги исполнуваат потребите на повторливите финансирани приоритетни програми. Поддршка во вид на грант (и инвестициската компонента на заемот за развој на секторот) главно се користи за развој на објекти и за градење на капацитети, вклучително и логистичка поддршка за децентрализација. Министерството за образование има основано финансиска проекција и планска база на податоци за да координира тековни и планирани донаторски обврски, како и финансиски систем за пост-ревизорски план за дејствија што дозволува поврзување на приоритетите на политиката со  резултатите и со трошењето. 

Градење на капацитети 

На креирањето на ППОС и претходела опширна институционална процена, особено за капацитетите на Министерството за образование, за политика и планирање, финансиско управување, организациска реформа, управување и следење на работата. Почетната институционална реформа и стратегијата за градење на капацитети е клучна компонента на ППОС и обезбедува јасна рамка за градење на капацитет. Министерството за образование овластило процени и подетални организациски ревизии на посебни централни и локални сектори за да се зајакне техничкото и финансиско следење, како и основа за постојан програм за градење на капацитети. 

Буџетната поддршка од донаторите се одвива само преку владините системи. За капиталните буџетни програми, системите за набавка се хармонизирани постепено под водство на секторите во Министерството за образование. Градењето на капацитети меѓу министерствата, особено меѓу образовните и финансиските министерства претставува уште еден фокус на ППОС, за да гарантира спогодба за финансиско планирање и управување. 

Поуки
Следните поуки произлегуваат како дел од постојната програма ППОС за развој на политика и спроведување: 

· Во процесот на реформа на ППОС пресудно е национално раководство и висок авторитет, и во овој случај тоа е обезбедено преку Министерот за образование (воедно Заменик Премиер). Откако ќе се утврди тоа раководство, останатите поборници за реформа во рамките на Министерството за образование и другите министерства имаат тенденција да станат повидливи. 

· Не постои идеален процес за вклучување на агенција за финансирање и НВО во пристапот SWAP. Во овој случај, тоа претставува тековен и помалку испрекинат процес, што е главно предводен од мал број на донатори и НВО со слични ставови. Флексибилноста на Владата во преговарање за комбинирани начини за финансирање преку донатори помогнала да се зачувува партнерството, а исто така помогнала и формалната спогодба за партнерство.  

· Тековната програма од приоритетни реформи што се фокусира на резултатите и на работата на секторот, а не на определен сет на активности, помага да го одржи SWAP процесот. Исто така е важно да се вклучат целите на институционалната и на финансиската политика, како и секторските цели во процесите на следење на работата на ППОС. Тоа помага да се одржи широка дефиниција на секторот и да се промовира мрежа од клучни политичка прашања меѓу министерствата (на пример, платежна реформа, финансиско управување, децентрализација) 

· Процес за годишен преглед на работата на секторот, предводен од Владата, кој ги вклучува сите клучни соучесници, е клучен за одржување на заедничка сопственост, градење на партнерство и стратешки процеси на преговарање.  Поголемото учество на граѓанското општество и групите од приватниот сектор е важно за ефективно спроведување на децентрализација и понапредни политики за реформи во образованието.  

· Институционалните анализи, развојот и градењето на капацитети треба да бидат суштествен дел од почетниот дијалог на политиката и планирањето. Ефективното спроведување на ППОС ќе зависи од ангажираноста и капацитетот на Владата, а особено Министерството за образование. Поголемо внимание кон градењето на капацитети на околно, општинско и училишно ниво е пресудно за оддржлива примена на ППОС. 
Проучување на случај Г
SWAP за животна средина 

Целта на овој SWAP е спроведување на Документ за програма за животна средина. Трите главни цели на политиката се утврдени во Програмата:
· да се засили Министерството за животна средина (МЖС) како национално тело за политиката за животна средина;
· да се здружат „зелените“ (рурални) и „кафените“ (урбани) планови за животната средина; и
· да се промовира политика за животна средина што се фокусира на превенција од социјални проблеми што потекнуваат од уништување на животната средина и конфликти поради искористување на земјиште.
Организациска структура
Партнерите во овој SWAP се еден донатор и сите сегменти на Националниот систем за животна средина, вклучително и министерството, секретаријатите, системот за национални паркови, регионални и локални служби, други владини институции со одговорности за животната средина, граѓанско општество (НВО за животна средина), институции за истражување и приватниот сектор.  Меморандум за разбирање е потпишан меѓу донаторот и Министерството за животна средина, што ја официјализира одлуката за обезбедување на буџетска поддршка на секторот за животна средина преку Програмски документ за животна средина (ПДЖС). Донаторската поддршка ќе се исплаќа преку претходно одредени рати во текот на првите три години, а потоа за истата ќе се преговара за следните две и пол години. 
Следење и показатели
Постојат две групи на показатели што се следат: показатели за животна средина и оперативни показатели/показатели поврзани со јавното финансиско управување. Показателите за животната средина се засновани на Национален план за развој и ПДЖС што ги дефинира петте „тематски области“ како свој фокус.  Напредокот на SWAP се мери според овие пет тематски области со користење на матрица за Рамка за процена на реализацијта,  прикажана подолу.  

1. Планирање на животната средина како дел од територијално управување: Напредокот во однос на плановите за животната средина во „стратешки региони“; Број на општини кои ги земале во предвид прашањата од областа на животната средина во нивните планови за искористување на земјиште.
2. Вода: Постоечка политика за води која е во процес на спроведување; Хектари од речни сливови со планови за стопанисување што се во процес на спроведување, вклучително и напредок во управувањето на учеството во советите за речен слив.
3. Биолошка разновидност, вклучително и шуми: Бројни заштитени области со планови за стопанисување со учество: Бројни спогодби за меѓу-институционална соработка меѓу националните паркови и локалните канцеларии за животна средина за тампон зони и планирање на искористување на земјиште околу националните паркови; Напредок во спроведување на политика за национален систем за заштитени области; Хектари заштитени шумски резервати со планови за стопанисување; Стапка на уништување на шуми во шумските резервати.
4. „Био-трговија“: Спроведени се бројни стратешки процени за животната средина; Бројни проекти за промовирање на продуктивни процеси што се споредливи и оддржливи. 
5. Институционално зајакнување: Напредок во Националната залиха од биолошка разновидност; Ажурирање на статусот на националните ресурси; Систем Следење и Евалуација за мерење на влијанијата врз животната средина; Преглед на забележано позиционирање и слика на Министерството за животна средина; процент на инвестиции во зелениот план како процент на вкупна инвестиција во секторот; Зголемување на персоналот во националните паркови.
Освен тоа, се мерат и разните оперативни цели како што се времено спроведување на активностите од страна на Владата, придржување до постојните владини финансиски регулативи и правила што ќе обезбедат постапки за финансиско управување на SWAP, како и ревизија од страна на Националната ревизорска канцеларија.
Координација, здружена евалуација и известување
Двапати годишно се врши официјална размена на гледишта за напредокот, дополнително на сите неформални контакти меѓу донаторот и националните институции, како и редовна процена. Министерството за животна средина известува за работата на регионалните и локалните тела според релевантниот систем за евалуација.
Проучување на случај Д
Програмски Пристап за животна средина - поддршка на јавна институција  

Севкупната цел на овој ПП е да се поддржи спроведувањето на планот за стопанисување со државниот национален парк. Целите на планот за стопанисување вклучуваат обезбедување на биолошка разновидност, регулирано собирање на шумски производи, подобрување на инфраструктурата на парковите, разни економски дејности на населението во околните области, и зајакнување на капацитетот на паркот. 
Стратегија за интервенција 
Во ПП се вклучени четири страни: управниот одбор на националниот парк, националниот парк, локалната консултантска компанија за животна средина и донаторот. Донаторската поддршка опфаќа спроведување на приоритетни дејности што се дефинирани во планот за стопанисување за време на тригодишен период на три нивоа: макро (национални и меѓународно), институционално ниво (национален парк) и микро (локални заедници, посетители, туристи, стручни и научни организации, како и целата јавност). Освен тоа, се поддржува и техничка помош во вид на консултантски услуги за животна средина. Севкупната одговорност за спроведување на планот за стопанисување е во рамките на управниот одбор на националниот парк.  Донаторот и националниот парк потпишуваат меморандум за разбирање што подлежи на претходно одобрување од управниот одбор. Исто така, се потпишува спогодба меѓу три страни, донаторот, националниот парк, и консултантска компанија за животна средина.
Финансирање 
Донаторот обезбедува директна институционална поддршка за буџетот на националниот парк. Севкупната донаторска поддршка се распределува кон следните буџети:  C1 Институционална (буџетна) поддршка за национален парк, C2 Консултантски услуги за животна средина, и C3 3 Административни трошоци.
Следење, евалуација и потпора
Управниот одбор на националниот парк ги следи активностите за спроведување на проектот преку наративни и финансиски извештаи. Директорот на националниот парк е одговорен да се погрижи сите договори и сите извештаи да вклучуваат јасна програма за следење и да ги следат резултатите и да реагираат соодветно за да обезбедат коректно спроведување на планираните активности. Напредокот на проектот се дискутира со донаторот за време на состаноците на управниот одбор. Донаторот се поканува на овие состаноци кога постојат важни прашања за ПП во агендата. Врз основа на исполнувањето на договорените целни вредности, секое следење е проследено со непосредна одлука во однос на продолжување на активностите според планот или пак изменување.
Среднорочниот преглед што се состои од внатрешна и надворешна процена се организира од страна на националниот парк, поддржан од консултантска компанија за животна средина и од донаторот. Главниот фокус паѓа на програмата и на методологијата. Освен тоа, се организира преглед од страна на донаторот во соработка со националниот парк, што го проценува нивото на постигнување на резултатите и евентуалната понатамошна поддршка.  Дополнителни инструменти за следење се применуваат за процена на применетите принципи (родова еднаквост, партиципативен пристап, транспарентност, оддржливост и партнерство).  Донаторот се информира за следењето, учествува во секоја непосредна одлука во однос на прилагодување на проектот и учествува во евалуациите. 
Извештај
Системот за известување го следи регуларниот систем за известување утврден во националното законодавство. Според законодавството, Директорот на Националниот парк поднесува годишни извештаи за претходните години (наративни и финансиски извештаи), како и оперативен извештај за следната година до Управниот Одбор за преглед и за одобрување. Во однос на финансиските прашања, се вклучува Контролен Одбор. Извештаите се формално претставени пред донаторот. Консултантската компанија за животна средина подготвува полугодишни и годишни наративни и финансиски извештаи и ги поднесува до донаторот и до Управниот Одбор на Националниот парк. Исплатата кон Националниот парк се засновува на овие извештаи.

Приоритетни области  за воведување на ПП концептот 
во Македонија
	ПРЕДЛОЖЕНИ ПРИОРИТЕТНИ ОБЛАСТИ ЗА ПП:
	→
	ГИ ОПФАЌА СЛЕДНИТЕ ПОТСЕКТОРИ (СПОРЕД ОЕЦД КЛАСИФИКАЦИЈАТА)
	УСОГЛАСЕНОСТ СО СТРАТЕШКИТЕ ПРИОРИТЕТИ НА ВЛАДАТА (2008-2012)
	УСОГЛАСЕНОСТ СО ВЛАДИНИТЕ ПРИОРИТЕТНИ ЦЕЛИ ЗА 2009 ГОДИНА
	СООДВЕТНА СТРАТЕГИЈА
	ПОКРИЕНОСТ СО НПАА (СООДВЕТНИ ПОГЛАВЈА)
	АКТИВНИ ДОНАТОРИ/МФИ

	ДЕЛОВНО ОПРКУЖУВАЊЕ, КОНКУРЕТНОСТ, ИНОВАЦИЈА
	→
	ДЕЛОВНИ И ДРУГИ УСЛУГИ
	Континуирано зголемување на економскиот пораст и конкурентност ,,повисока стапка на вработеност, зголемување на животниот стандард и квалитетот на живот 
	1.Зајакнување на деловната клима
2.Зголемување на странски и домашни инвестиции
3.Зголемена конкуретност на корпоративниот сектор
4.Промовирање на културен идентитет за меѓународна промоција на земјата, заштита на културно наследство и развој на туризам
	1.Програма за поттикнување на инвестиции
2.Национална стратегија за развој на МСП
3.Програма за развој на претприемништво, конкуретност и иновација на МСП
4.Национална агенда за корпоративна одговорност на компаниите во РМ
5.Национален развоен план
6. Предпристапна економска програма 7.Стратегија за спроведување на законот за хартии од вредност
8.Развојна стратегија на ревизорско тело
9. Развоен план за надзор на банки 
10.Стратегија за јавна внатрешна финансиска контрола
11.Национална програма за реструктуирање на индустрија за челик
12.Стратегија за развој на текстилната индустрија
13.Стратегија за индустриска политика (планирана)
14.Национална стратегија за развој на туризам
	Економски критериуми; Поглавја: 1-10, 16, 17, 18, 20, 22, 24, 30, 32, 33
	Австрија, Германија, Соединетите Американски Држави, Обединетото Кралство, Шведска, Швајцарија,  Холандија, Норвешка, Народна Република Кина, Јапонија, Грција, Светска банка, ИФЦ, ЕУ-КАРДС, УНДП, УНЕСКО, ЕУ - ИПА

	
	
	БАНКАРСКИ И ФИНАНСИСКИ УСЛУГИ
	
	
	
	
	

	
	
	ИНДУСТРИЈА
	
	
	
	
	

	
	
	ТУРИЗАМ
	
	
	
	
	

	
	
	ТРГОВСКА ПОЛИТИКА И РЕГУЛАТИВА
	
	
	
	
	

	ЧОВЕЧКИ КАПИТАЛ (ОБРАЗОВАНИЕ, СОЦИЈАЛНА ПОЛИТИКА, ЗДРАВСТВО)
	→
	ОБРАЗОВАНИЕ
	1. Инвестирање во образованието како најуспешен начин за создавање на силни индивидуи и силна држава2.
 Континуирано зголемување на економскиот пораст и конкурентност, повисока стапка на вработеност, зголемување на животниот стандард и квалитетот на живот 
	1.Подобрување на условите на граѓаните за квалитетен и здрав живот, со вложување во здравството, образованието, културата и животната средина

2.Подобрување на квалитетот на образованието во согласност со барањата на пазарот на трудот и економските потреби
3.Подобрување на тековните политики за вработување и отворање на нови работни места
	1.Национална стратегија за младите 
2.Национален развоен план

3. Национална стратегија за ментално здравје
4. Национална стратегија за намалување на штетните ефекти од користење на тутун  и производи од тутун 
5.Стратегија за намалување на штетните ефекти од злоупотреба на алкохол 6. Национална стратегија за контрола на туберкулоза (планирана)
7.Годишна програма за здравствена грижа за лица со болести на зависност
8. Стратегија за здравство (планирана)
9.Програма за јавни инвестиции
10.Предпристапна економска програма 
11.Национална стратегија за вработување 12.Национален план за вработување 2006-2008
13.Национална стратегија за деинституционализација во рамките на Системот за социјална заштита
14. Национална стратегија за Ромите
15. Национална стратегија за заштита од домашно насилство
16.Регионална програма за природно и културно наследство
	Поглавје 19: Социјална политика и вработување Поглавје 25:
Наука и истражување Поглавје 26:
Образование и култура 
Поглавје 28:
Заштита на потрошувачите на и на здравјето
	Австрија, Франција, Грција, Холандија, Швајцарија, Кина, Јапонија, Норвешка, САД, ЕУ. УНДП, УНИЦЕФ, ЕУ, ОБСЕ, СБ, СЗО, Италија, Германија, Шпанија, Обединето Кралство, Шведска, Турција, ИЛО, Црвен крст, УНЕСКО

	
	
	ЗДРАВСТВО
	
	
	
	
	

	
	
	ДРУГИ СОЦИЈАЛНА ИНФРАСТРУКТУРА И УСЛУГИ
	
	
	
	
	

	ЗЕМЈОДЕЛСТВО
	→
	ЗЕМЈОДЕЛСТВО
	Континуирано зголемување на економскиот пораст и конкурентност ,,повисока стапка на вработеност, зголемување на животниот стандард и квалитетот на живот
	1. Развој на земјоделството и поддршка на руралниот развој

2.Подобрување на условите за квалитетен и здрав живот на граѓаните преку инвестирање во здравство, образование, култура и животна средина 

	1.Стратегија за земјоделство и рурален развој
2.Национална стратегија за органско земјоделско производство
3.Стратегија за безбедна храна
 4.Национален развоен план

5.Предпристапна економска програма

6.Стратегија за оддржлив развој на шумарството

	Поглавје 11: Земјоделство и рурален развој
Поглавје 12:
Безбедност на прехранбени  производи, ветеринарна и фитосанитарна политика
Поглавје 13:
 Рибарство 
	Шведска, Германија, Обединето Кралство, Швајцарија, САД, ЕУ – КАРДС, ЕУ фондови, ФАО, ИФАД, Светска банка, Турција, Финска

	
	
	РИБОЛОВ
	
	
	
	
	

	
	
	ШУМАРСТВО
	
	
	
	
	

	ЖИВОТНА СРЕДИНА
	→
	ГЕНЕРАЛНА ЗАШТИТА НА ЖИВОТНА СРЕДИНА
	 
	1. Подобрување на условите за квалитетен и здрав живот на граѓаните преку инвестирање во здравство, образование, култура и животна средина
2.Подобрување на квалитетот на јавните услуги 
	1.Национална стратегија за оддржлив развој (планирана)
2. Национална стратегија за инвестиции во животната средина
3.Национален план за животната средина
4. Национална стратегија за усогласување на законодавството за животната средина 
5. Национална стратегија за заштита и  спасување
6. Национална стратегија за чист развоен механизам
7.Национален план за заштита на амбиентен воздух (планиран)
8.Национална програма за намалување на и елиминирање на супстанции што го намалуваат озонот
9. Национална стратегија за третман на отпад
10.Национална стратегија за води
11.Национална стратегија за природата (планирана),
12.Стратегија за оддржлив развој на шумарството
13. Национален план за развој 
14.Програма за јавни инвестиции

15.Предпристапна економска програма
	Поглавје 27: Животна средина
	Австрија, Германија, Швајцарија, Јапонија, Норвешка, ЕУ, УНДП. ЕБРД, Шведска, Обединето Кралство, Италија, САД, УНИДО

	
	
	ВОДОСНАБДУВАЊЕ И КАНАЛИЗАЦИЈА
	
	
	
	
	

	ДОБРО ВЛАДЕЕЊЕ
	→
	ВЛАДА И ГРАЃАНСКО ОПШТЕСТВО (се фокусираат на: Јавна администрација, Правда и внатрешни работи, Децентрализација, Регионален развој)
	1.Интеграција на РМ во НАТО и во ЕУ
2.Продолжување на борбата против корупција и организиран криминал и ефикасна примена на владеењето на правото
	1. Засилување на процесот на децентрализација
2.Продолжување на политиката за рамномерен регионален развој 
3.Зголемување на административниот капацитет за планирање и развој на политики

4.Финализирање на спроведувањето на Охридскиот рамковен договор и зголемување на меѓуетничката доверба
5.Продолжување на борбата против корупцијата и организираниот криминал
6.Зајакнување на независноста на судските власти, неселективно спроведување на законот и финализирање на реформи во обвинителството
7.Визна либерализација
8.Усогласување на законодавството со законодавството на ЕУ и буџетска алокација на ресурси за ЕУ активности;
9.Подобрување на механизмите и системите неопходни за исполнување на функциите кои произлегуваат од ЕУ интеграцијата 

	1. Национален развоен план

2.Предпристапна економска програма 3.Национална стратегија за европска интеграција
4. Стратегија за реформи во полицијата 5. Стратегија за борба против корупцијата
6.Стратегија за реформи во кривичното законодавство
7.Стратегија за ИЦТ во судството
8.Стратегија за интегрирано гранично управување 
9.Стратегија за реформи во правниот систем 
10. Програма за спроведување на процесот за децентрализација
11.Стратегија за регионален развој
	Политички критериуми (Влада)
Поглавје 22:
Регионална политика и координација на структурни инструменти;
Поглавје 23: 
Правни и основни права;
Поглавје 24:
Правда, слобода и безбедност
	ЕУ, САД, Обединето Кралство. Норвешка, Австрија, УНДП, Шведска, Швајцарија, Холандија, Светска банка, Германија, ОБСЕ, Франција, Словенија

